
3rezident İlham Əliyevin  
reJional və qloEal siyasətə Ea[ÕúlarÕ

/ider və dünya siyasəti

Müasir mərhələdə müstəqil dövlətin 
başçısının bütövlükdə dünya siyasəti ilə 
bağlı dəqiq və əsaslı baxışları olmalıdır. 
Qloballaşmanın tələblərindən biri bundan 
ibarətdir. Çünki dövlətlər arasında qarşılıq-
lı əlaqələr o dərəcədə genişlənmiş və də-
rinləşmişdir ki, ayrıca götürülmüş hər bir 
ölkə digərlərini aydın görməli və ümumi 
qənaətlər əldə etməlidir. İndi siyasətçilər 
və analitiklər “bütün dövlətlər bir-birindən 
asılıdır” tezisini təkrar-təkrar ifadə edəndə 
birinin digərinə tabeçiliyini deyil, qarşılıqlı 
təsirlərdə olduqlarını nəzərdə tuturlar. 

Dünya dövlətləri əvvəlki hər bir 
dönəmdən fərqli surətdə qarşılıqlı təsirlər-
dədirlərsə, onda liderin bütöv mənzərəni 
necə görməsi, yəni onun geosiyasi və si-
yasi-diplomatik vizyonu daha da aktualla-
şır. Azərbaycan Prezidenti İlham Əliyevin 
Səudiyyə Ərəbistanının “Əl-Ərəbiyyə” 
telekanalına verdiyi müsahibə həmin kon-
tekstdə çox böyük maraq doğurmuşdur. 

Prezident İlham Əliyev Azərbaycanın 
müxtəlif böyük dövlətlərlə münasibətlərini 
ədalətli və obyektiv izah edərək əksəriyyət 
üçün qaranlıq qalmış məqamlara aydınlıq 
gətirdi. Bunun fonunda dünya siyasətinin 
ümumi dinamikasını və onun bir sıra incə-
liklərini aydın məntiqlə təhlil etdi. Dövlət 
başçısı bütün arqument, təhlil və nəticələ-
rində tam olaraq müstəqil Azərbaycanın 
milli maraqlarından çıxış etmişdir. 

Bu, həm Azərbaycan cəmiyyəti, həm 
də bütün dünya üçün əhəmiyyətli mənzərə 
idi. Çünki son zamanlar dünyada elə zid-
diyyətli və müxtəlif xarakterli proseslər 
gedir ki, Cənubi Qafqazın lider dövlətinin 
hansı mövqedə olduğunu dəqiq öyrənmək 
aktualdır. İlham Əliyev siyasi lider və dip-
lomat məharəti ilə məsələnin bu aspektinə 
aydınlıq gətirmişdir. 

Bu bağlılıqda müsahibənin məntiqi və 
məzmununda xarici siyasətin prioritetləri 
ilə əlaqədar yer almış bir neçə prinsipial 
məqamı vurğulayaq.

%ir neoə SrinsiSial məqam
Azərbaycan Prezidenti müsahibə boyu 

sistemli və məntiqi surətdə faktiki olaraq 
yeni tarixi mərhələdə Azərbaycan Res-
publikası dövlətinin xarici siyasətinin bir 
sıra prioritet istiqamətlərini vurğulamış-
dır. Hər şeydən öncə, Azərbaycanın meh-
riban qonşuluq siyasətinin elementləri ilə 
qlobal miqyasda siyasi fəaliyyətin başlıca 
məqamları arasında harmoniyanı təmin 
etmək xətti aydın görünür. Əlbəttə, burada 
Ermənistanla olan münasibətlər mərkəzi 
punktu təşkil edir. Azərbaycan  Prezidenti 
də faktiki olaraq regional və qlobal si-
yasətə rəsmi Bakının mövqeyinə məhz 
həmin məsələdən başlayaraq nəzər salır. 
Bununla, birincisi, İlham Əliyev ilk sıra-
ya Azərbaycanın milli maraqlarını qoyur, 
ikincisi, bütövlükdə Azərbaycan dövləti-
nin xarici siyasətinin mahiyyətini konkret 
faktlarla bir daha təqdim edir. 

Bu yanaşma çox perspektivlidir və tam 
realpolitika məntiqinə uyğundur. Çünki 
istənilən müstəqil dövlət əsas suverenliyinə 
önəm verməlidir. Lakin burada kimin han-
sı kriteriyalara üstünlük verməsi məsələsi 
prinsipial əhəmiyyət daşıyır.  İlham Əliyev 
həmin kontekstdə çox aydın və davamlı 
mövqeyini bir daha xatırlatmışdır. Dövlət 
başçısı müsahibədə vurğulamışdır: “Təqri-
bən beş il bundan əvvəl 44 günlük Vətən 
müharibəsi nəticəsində Azərbaycan ədalə-
ti, beynəlxalq hüququ və öz ləyaqətini bər-
pa etdi, torpaqlarını geri qaytardı. Bundan 
sonra prosesdə müəyyən bir boşluq yaran-
dı, çünki o zaman vasitəçilər artıq hansı 
addımı atmalı olduqlarını bilmirdilər və 
məhz Azərbaycan Ermənistanla sülh pro-
sesinə başlamağı təklif etdi. Yenə də məhz 
biz danışıqlar formatının təşəbbüskarı ol-
duq. Biz sülh sazişinin layihəsini təqdim 
etdik. Əslində, avqustun �-də Vaşinqtonda 
paraflanmış sənəd Ermənistan–Azərbay-
can münasibətlərinin dövlətlərarası çərçi-
vədə necə qurulmalı olduğu barədə Azər-
baycanın baxışına əsaslanır”. 

Azərbaycan ədaləti, beynəlxalq 
hüququ və öz ləyaqətini bərpa etməklə re-
gionun geosiyasi və siyasi tarixində yeni 

səhifə açmışdır. Azərbaycan liderinin son-
rakı bütün tezislərinin məntiqi mənbəyində 
bu üç təməl faktor dayanır. Rəsmi Bakının 
israrla Ermənistanla sülh müqaviləsi bağ-
lamaq xəttini davam etdirməsi və bu za-
man hüquq, ədalət və ləyaqətdən kənara 
çıxmaması dəqiq düşünülmüş və artıq tam 
formalaşmış dayanıqlı siyasi baxışların 
birbaşa nəticəsidir. 

Bu səbəbdən Prezident İlham Əliyevin 
aşağıdakı tezisi də Azərbaycanın sülh kon-
sepsiyasının növbəti təsdiqidir və reallığı 
adekvat əks etdirir. İlham Əliyev müsa-
hibədə vurğulamışdır: “...Azərbaycan və 
Ermənistanın Ağ Evdə Prezident Trampın 
iştirakı ilə bu sənədi paraflaması müharibə-
nin başa çatdığını göstərir. Bu, mərhələlər-
lə 30 ildən artıq davam edən müharibənin 
sonudur və həm Cənubi Qafqaz regionu, 
həm də daha geniş mənada Mərkəzi Asiya 
və Yaxın Şərq üçün tamamilə yeni imkan-
lar açır”.   

Buradan Azərbaycan Prezidentinin 
xarici siyasətdə üstünlük verdiyi başlı-
ca istiqamətin baza şərti aydın olur: mü-
naqişə Vaşinqtonda paraflanan sənədlə 
başa çatmışdır və bunu Bakı “həm Cənubi 
Qafqaz regionu, həm də daha geniş mə-
nada Mərkəzi Asiya və Yaxın Şərq üçün 
tamamilə yeni imkanlar”ın açılması kimi 
qiymətləndirir. Buna görə təsadüfi deyildir 
ki, Azərbaycan rəhbərliyi məhz həmin fak-
tı nəzərə alaraq yeni inkişaf konsepsiyaları 
üzərində işləyir. 

0ehriEan qonúXlXqdan  
qloEal əməNdaúlÕ÷a     

Politologiya üçün müsahibədə Azər-
baycan rəhbərliyinin xarici siyasətdə sülh 
faktoruna önəm verməsinin müxtəlif as-
pektləri çox maraqlıdır. Burada məntiqilik 
və milli maraqlarla yanaşı, dövlətin qonşu-
larla siyasətinin əsas əlamətləri və prinsip-
ləri olduqca vacib faktordur. İlham Əliye-
vin yuxarıda vurğuladığımız fundamental 
tezisi işığında bu məsələ müsahibədə tam 
aydınlaşmışdır. Ümumi olaraq Azərbaycan 
liderinin xarici siyasətdə “mehriban qon-
şuluqdan qlobal əməkdaşlıq və təhlükəsiz-
liyə doğru” xəttini həyata keçirdiyi başa 
düşülür. Bu kontekstdə müsahibədən iki 
fikri nümunə kimi göstərə bilərik. 

Birincisi, dövlət başçısı demişdir: “Va-
şinqtonda imzalanan sənəd Ermənistan üçün 
sülhə və sabit inkişafa zəmanətdir”. Bu o 
deməkdir ki, Bakı Vaşinqtonda əldə olunan 
razılığa özünün milli maraqları ilə yanaşı, 
öncə Ermənistanın və onunla yanaşı, bütöv-
lükdə regionun rifahı prizmasından baxır. 

Bunun təməlində isə ümumiyyətlə, 
Azərbaycan dövlətinin xarici siyasətinin 
sülhsevər mahiyyətdə olması dayanır. Bu 
mövqeni Prezident İlham Əliyev diploma-
tik məharətlə müsahibədə ayrıca vurğula-
mışdır. Həmin fikirlər faktiki olaraq dövlət 
başçısının Ermənistanla bağlı ifadə etdiyi 
mövqenin əsaslılığını göstərir. İlham Əli-
yev demişdir: “Birinci Qarabağ müharibəsi 
haqqında bir az danışdım, amma bilirsiniz, 
bizimlə baş verənləri təsvir etmək üçün ola 
bilsin günlər, hətta aylar lazım olar. Orada 
etnik təmizləmə aparıldı, Xocalı soyqırı-
mı baş verdi, günahsız insanlar öldürüldü. 
Hələ də itkin düşmüş 3000-dən çox insa-
nımız var və bütün bu hadisələr Azərbay-
canda güclü emosional hisslərə səbəb oldu.

2020-ci il müharibəsi bizim qələbə-
mizlə başa çatsa da Azərbaycanda hələ də 
intiqam tələb edən insanlar var idi. Amma 
mən o vaxt xalqımıza müraciət edərək de-
mişdim ki, biz intiqamı döyüş meydanında 
aldıq. Biz onların bizə etdiklərini etməyə-
cəyik, çünki onların bizə qarşı törətdikləri 
müharibə cinayətləri idi”.

Lider burada iki mühüm həqiqəti eyni 
məntiqi müstəvidə təqdim edir. Birinci 
məqam ondan ibarətdir ki, Azərbaycan 
Ermənistanın hansı cinayətlərə və aman-
sızlıqlara imza atdığını nə dövlət, nə də 
cəmiyyət olaraq unutmamışdır, unutma-
yacaqdır. Bizə qarşı edilən vəhşiliklərin 
həmişə fərqindəyik. Buna görə də Azər-
baycan xalqının intiqam tələbində haqqı 
tamdır. Lakin Azərbaycan rəhbərliyi aydın 
bilir ki, bu cür vəziyyətlərdə intiqam hissi 
ümumi maraqlara ciddi ziyan vura bilər. 
Azərbaycan dövlət statusunda beynəlxalq 
qanunlar və standartlar çərçivəsində təca-

vüzkarı ciddi cəzalandırmışdır. Bundan o 
tərəfə keçmək niyyətində deyil, çünki əsas 
məqsədi mehriban qonşuluq, sülh, barış, 
təhlükəsizlik və əməkdaşlıqdır.  

Ancaq İlham Əliyev həm də xəbərdar-
lıq edir. Dövlət başçısı ayrıca vurğulayır 
ki, “Yəni, demək istərdim ki, əgər Ermə-
nistanın hər hansı gələcək hökuməti haki-
miyyətə gəldiyi vaxtdan asılı olmayaraq, 
Vaşinqtonda imzalanan sənədi şübhə altına 
qoyarsa, Ermənistan ciddi çətinliklərlə üz-
ləşəcək. Çünki regiondakı güc balansı hər 
baxımdan tamamilə bizim xeyrimizədir. 
Düşünürəm ki, bu, hər kəsə aydındır. Əgər 
Ermənistan bir daha bizim ərazi bütövlü-
yümüzü şübhə altına qoysa, biz də adekvat 
cavab verəcəyik”.

Azərbaycan Prezidentinin bu məntiqi 
yanaşması bütövlükdə qonşu dövlətlərə 
aiddir. Gürcüstanla bağlı vəziyyət aydın-
dır. Rusiya və İran istiqaməti də kənarda 
qalmır. 

5Xsiya və İran� sülhsevərliN 
NonteNstində

Əlbəttə, bütün dünya üçün Azərbay-
can-Rusiya münasibətləri maraqlıdır. 
 İlham Əliyev həm bu mövzuda prosesləri 
tam obyektiv təsvir etmişdir, həm də istə-
nilən halda sülhə, əməkdaşlığa və təhlükə-
sizliyin təmininə sadiqliyini göstərmişdir. 
Azərbaycan Prezidenti mülki təyyarəmizin 
vurulması və Yekaterinburqda azərbaycan-
lılara qarşı baş verən məlum hadisələri 
ədalətli, obyektiv və real məzmunda təs-
vir edərək, müsahibədə belə bir nəticəni 
də bəyan etmişdir� İlham Əliyev demişdir 
ki, “Bu, bizim xalqımıza qarşı misli görün-
məmiş hərəkət idi. Münasibətlərin korlan-
masına görə məsuliyyət bizim üzərimizə 
düşmür. Biz yalnız konstruktiv və hüquqi 
şəkildə cavab veririk, lakin heç vaxt bizə 
qarşı təcavüz əlamətlərinə və təzahürlə-
rinə, yaxud hörmətsizliyə dözməyəcəyik”.

Deməli, Azərbaycanın tələb etdiyi 
haqq və ədalətdir. Qarabağla bağlı eyni 
tələbi İlham Əliyev Ermənistanın Qərbdə-
ki havadarlarına hansı səviyyə və qətiyyət-
lə etmişdisə, eynisini strateji tərəfdaşımız 
olan Rusiyaya yönəlik edir. İlham Əliyev 
tam haqlıdır, çünki Azərbaycan dövləti və 
xalqının maraqlarını müdafiə edir. Bunun-
la yanaşı, həmişə olduğu kimi, Rusiya ilə 
münasibətləri yüksək qiymətləndirir və 
meydana çıxan vəziyyətdən konstruktiv 
əsasda çıxış yolu tapmağa üstünlük verir. 

İranla bağlı situasiya xeyli dəyişmiş-
dir. Bu qonşu ölkənin prezidenti seçilən 
M.Pezeşkian mehriban qonşuluq siyasə-
tinə daha çox meyilli görünür. Azərbaycan 
Prezidenti İranla münasibətlərin inkişafına 
bu mövqedən yanaşaraq vurğulayır: “Dü-
şünürəm ki, bizim şəxsi münasibətlərimiz 
və onun administrasiyası ilə mənim ad-
ministrasiyam arasında münasibətlər çox 
konstruktiv, çox mehribandır. İranın yeni 
hadisələrlə bağlı rəsmi mövqeyinə gə-
lincə, biz bunu çox əsaslı və çox müsbət 
hesab edirik. Mən rəsmi mövqe deyəndə 
 Prezidentin, xarici işlər nazirinin mövqe-
yini nəzərdə tuturam. Bu, rəsmi mövqe 
hesab olunur”.

Azərbaycan dövlət başçısının qonşu 
dövlətlərlə münasibətlərdə sülhsevərlik, 
humanitarlıq və əməkdaşlıq istiqamət-
lərinə üstünlük verdiyinin müsahibədə 
səmimi təsdiqi, əlbəttə, qürurvericidir. 
Azərbaycan lideri bu xətti, ümumiyyətlə, 
xarici siyasətin mahiyyətinə daxil etmişdir. 
Bu baxımdan ölkənin ABŞ, Avropa, Yaxın 
Şərq dövlətləri, 8zaq Şərq dövlətləri və 
Türk dövlətləri ilə münasibətləri də həmin 
xəttə tam uyğundur. 

Müsahibənin dərin məzmunu və əsas 
siyasi, geosiyasi hədəfləri çox genişdir. 
Biz onların sırasından iki xətt üzrə təhli-
li davam etdirmək istərdik. Birinci xətt 
 Prezident İlham Əliyevin Azərbaycanın 
ikiyə bölünməsinə aid maraqlı fikirlərinin 
təhlilindən ibarətdir. İkinci xətt Türk Döv-
lətləri Təşkilatı �TDT� ilə əlaqədar olduqca 
əhəmiyyətli və aktual fikirlərlə bağlıdır. 

Hazırda istintaq təcridxanasında saxla-
nılan erməni əsilli rusiyalı iş adamı, “Ta-
şir” şirkətlər qrupunun �mənzil-qərargahı 
Moskvada yerləşir� rəhbəri Samvel .ara-
petyanın təşəbbüsü ilə avqustun 29-da “Öz 
yolumuzla” �ermənicə “Mer dzevov”� adlı 
hərəkatın yaradılmasına da bu kontekstdə 
baxmaq lazımdır. Hərəkatın əsas prinsip-
lərini də təqdimat mərasimində müraciəti 
oxunan S..arapetyan formalaşdırıb. “Bu 
təşəbbüs aydın ideyalar ətrafında formala-
şıb və Ermənistan üçün böyük proqramlara 
malikdir. Təşəbbüs iqtisadiyyatı inkişaf et-
dirmək, biznes və zənginləşmək üçün real 
imkanlar yaratmaq, ailə və milli dəyərləri 
möhkəmləndirmək, Ermənistanın etibarlı 
tərəfdaş kimi reputasiyasını bərpa etmək, 

“Artsax xalqı”nın ləyaqətli həyat hüquq-
larını təmin etmək, təhsil sistemini inki-
şaf etdirməklə gənclərin gələcəyə inamını 
qaytarmaq, müqəddəs kilsəmizi qorumaq 
və müdafiə etmək məqsədi daşıyır”, – 
deyə .arapetyanın müraciətində bildiri-
lib. Onun sözlərinə görə, “Öz yolumuzla” 
hərəkatı bu gün Ermənistanda hər kəsin 
ehtiyac duyduğu yeni siyasi qüvvənin for-
malaşacağı bünövrəyə çevriləcək.

Təqdimat mərasimində “Taşir” şirkət-
lər qrupunun vitse-prezidenti, hərəkatın 
.oordinasiya Şurasının sədri Narek .a-
rapetyan deyib: “Biz elə bir məqama çat-
mışıq ki, xalqın gözləntiləri özünü doğ-
rultmur. Hər tərəfə nifrət və qarşıdurma 
səpilir”.

O xatırladıb ki, əvvəllər Ermənistan sa-
kinlərinə “qürurlu vətəndaşlar” deyirdilər, 
indi isə onlar əmindirlər ki, daim güzəştə 
getmək lazımdır, çünki başqa yol yoxdur: 
“Amma biz öz yolumuzla bunu edəcəyik. 
Bu gün biz hərəkatın təsis edildiyini elan 
edirik. Hərəkat siyasiləşdirilməyib, amma 
bu o demək deyil ki, partiya yaradılmaya-
caq. Bu, yalnız ilk addımdır. İkinci mər-
hələdə proqramlarımızı təqdim edəcəyik”.

O, ikinci mərhələdə siyasi partiyanın 
yaradılacağının anonsunu verib. Partiya-
nın 2026-cı il seçki proseslərində iştirak 
edəcəyini bildirib: “Beş istiqamət üzrə beş 
işçi qrupu yaradılacaq. Əsas diqqət yeni 
iqtisadiyyata yönələcək: hamı üçün iş və 
rifah. Şərti olaraq “Böyük erməni ailəsi” 
adlanacaq ikinci istiqamət gənc ailələrə, 
xüsusən də mənzil və təhsil məsələlərin-
də yardım göstərəcək. Üçüncü istiqamət 
xarici siyasət, yeni baxışın formalaşması, 
dördüncü istiqamət istedadlı erməni gənc-
lərin layiqli təhsilini və peşəkar inkişafını 
təmin etmək olacaq. Beşinci qrup Erməni 
Apostol .ilsəsinin və milli dəyərlərin qo-
runması ilə məşğul olacaq”.

Qeyd edək ki, S..arapetyanın siya-
si fəaliyyətlə məşğul olmaq, o cümlədən 
parlament seçkilərinə qatılmaq planlarına 
bir müddət əvvəl baş nazir Nikol Paşinyan 
da münasibətini açıqlamışdı. İyulun 16-da 
İrəvanda keçirdiyi mətbuat konfransında 
Ermənistan hökumətinin başçısı vurğula-
mışdı ki, iş adamı Rusiyada yaşayıb. Bu 
isə o deməkdir ki, .arapetyan deputat və 
ya baş nazirliyə namizəd ola bilməz: “Tə-
bii ki, hər kəsin siyasi fəaliyyətlə məşğul 
olmaq hüququ var və Ermənistanda da 
belədir. Lakin konkret bu halda qanunla 
bağlı problem yaranıb. Ermənistanda siya-
si fəaliyyətlə məşğul olmaq istəyən şəxslər 
ikinci vətəndaşlıqdan imtina etməlidirlər. 
Samvel .arapetyan eyni vaxtda üç ölkənin 
vətəndaşlığına malikdir. İnsan Ermənistan-
da necə siyasi fəaliyyətlə məşğul ola bilər 
ki, o, deputatlığa, baş nazirliyə namizəd 
ola bilmir. Qoy o, əvvəlcə başqa ölkənin 
vətəndaşlığından imtina etsin, sonra gəlib 
burada istədiyi qədər siyasi fəaliyyətlə 
məşğul olsun”.

Paşinyan ironiya ilə demişdi ki, “cib-
lərində altı pasportla Ermənistanı xilas 
etmək üçün gələnlər” yanıldıqlarını anla-
malıdırlar.

Biznesmenin qardaşı oğlu Narek isə 
bu iddiaları rədd edib və S..arapetyanın 
Ermənistan vətəndaşı olduğunu bildirib. 
Əlavə edib ki, bütün digər vətəndaşlar 
kimi əmisi də seçkilərdə iştirak etmək 

hüququna malikdir.
Erməni xalqının qorxulu yuxusu – keç-

miş hakimiyyət nümayəndələrinin yeni 
partiya vasitəsilə mümkün qayıdışına gə-
lincə, .arapetyan qeyd edib ki, Ermənis-
tanda hərəkatın ideyalarını əks etdirən par-
tiya olsaydı, ona qoşulardılar: “Ancaq belə 
bir siyasi qüvvə yoxdur. Eyni zamanda biz 
əvvəlki hakimiyyət dövründə hökumətdə 
çalışsalar belə, peşəkarlarla əməkdaşlığı 
istisna etmirik.

***
Hazırda başqa ölkələrin vətəndaşı oldu-

ğu üçün onların qarşısında hüquqi öhdəlik-
lər daşıyan, özü də istintaq təcridxanasın-
da saxlanılan bir iş adamının Ermənistan 
üçün “yeni yol” təklif etməsi ilk baxışdan 

paradoksal görünür. Çünki ölkənin siya-
si sistemində iştirak etmək istəyən şəxsin 
həm hüquqi statusu, həm də şəxsi nüfuzu 
legitimlik baxımından ciddi suallar do-
ğurur. .arapetyanın müraciətində səslən-
dirilən ideyalar, yəni iqtisadi inkişaf, ailə 
institutunun möhkəmləndirilməsi, kilsənin 
qorunması və “Artsax xalqı”nın hüquqları 
daha çox pafoslu şüar xarakteri daşıyır və 
real mexanizmlərlə müşayiət olunmur. Əs-
lində, təqdim edilən proqramın konturla-
rına baxdıqda, hərəkatın məqsədinin daha 
çox müəyyən sosial və emosional qrupla-
rın rəğbətini qazanmaq olduğu görünür. 
Xüsusilə “Böyük erməni ailəsi” adı altın-
da ailə və gənclərə dəstək vədləri, yaxud 
kilsənin qorunması barədə çağırışlar cə-
miyyətin ən həssas mövzularına toxunaraq 
populyar dəstək qazanmaq niyyətini açıq 
göstərir. Lakin bu vədlərin reallaşdırılma-
sı üçün nə maliyyə mənbəyi, nə də siyasi 
imkanlara malik olduqlarını sübut edə bi-
lirlər. .arapetyanın Rusiya ilə iqtisadi bağ-
ları və çoxşaxəli biznes maraqları da onun 
Ermənistan cəmiyyətinin real ehtiyaclarını 
deyil, daha çox şəxsi və korporativ maraq-
larını önə çəkdiyini göstərir.

Hərəkatın praktiki lideri kimi çıxış 
edən N..arapetyanın sözləri isə vəziyyəti 
daha aydın göstərir. Onun çıxışında xalqın 
gözləntilərinin doğrulmadığı və nifrət 
mühitinin hökm sürdüyü kimi ifadələr 
səslənsə də bunlar konkret təhlildən çox 
emosional ittihamlara bənzəyir. Əslində, 
Ermənistanda ictimai narazılıqların olma-
sı faktdır, amma bu narazılıqların səbəbini 
hökumətdən çox, reallığı qəbul etməyən 
keçmiş klanlara bağlı dairələrdə axtarmaq 
lazımdır. Narek “hərəkat siyasiləşdirilmə-
yib” deyərək, sanki onu neytral və cəmiy-
yətə yaxın təşəbbüs kimi göstərmək istəyir. 
Halbuki eyni çıxışda partiya qurmaq və 
seçkilərdə iştirak etmək niyyətini açıq şə-
kildə bəyan edir. Bu isə siyasi ambisiyaları 
gizlədə bilməməkdir.

Baş nazir Paşinyanın bu məsələ ilə 
bağlı mövqeyi əhəmiyyətli məqamdır. O, 
.arapetyanın çoxsaylı vətəndaşlıqları ilə 
bağlı məsələyə toxunaraq, əslində, hüquqi 
çərçivəni ortaya qoyub: bir şəxsin eyni 
vaxtda üç ölkənin vətəndaşı olması onu 
Ermənistanın ali vəzifələrinə namizəd-
likdən kənarda qoyur. Bu, sadəcə hüquqi 
məhdudiyyət deyil, həm də siyasi məsuliy-
yət məsələsidir. Çünki ölkənin taleyini həll 
etməyə iddialı bir şəxsin başqa dövlətlərlə 
bu qədər güclü hüquqi bağlarının olması 
ciddi suallar doğurur.

Beləliklə, “Öz yolumuzla” hərəkatı, 
əslində, Ermənistan siyasətində real al-
ternativ deyil, köhnə üslubun yeni deko-
rasiyalarla təqdim olunmuş variantıdır. 
Samvel və Narek .arapetyanların açıqla-
maları da göstərir ki, burada əsas məqsəd 
erməni xalqının rifahı deyil, siyasi haki-
miyyət uğrunda yarışa qoşulmaqdır. Er-
mənistan cəmiyyətinin qarşısında duran 
problemlər isə daha ciddi və fundamental 
həll yolları tələb edir. .arapetyanların 
təşəbbüsü bu tələblərə cavab vermədiyi 
üçün böyük ehtimalla, növbəti seçki pro-
sesində də cəmiyyətin gözləntilərini doğ-
rultmayacaq.

